ԱՄՓՈՓԱԹԵՐԹ
««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Հայաստանի Հանրապետության ներքին գործերի նախարարությանը գումար հատկացնելու մասին» ՀՀ կառավարության որոշման նախագիծ
	ՀՀ ֆինանսների նախարարություն
	01․08․2023թ․

	
	01/34-1/15175-2023


	1. ՀՀ ֆինանսների նախարարությունը Ձեր ս.թ. հուլիսի 21-ի N 43/21/89506-23 գրությամբ ներկայացված՝ ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Հայաստանի Հանրապետության ներքին գործերի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.

Նախագծով նախատեսվում է ՀՀ կառավարության պահուստային ֆոնդից ՀՀ ներքին գործերի նախարարությանը հատկացնել 274,986.4 հազար դրամ՝ սեպտեմբերի 17-ին կայանալիք Երևանի ավագանու ընտրությունների նախապատրաստման և անցկացման նպատակով, որից 271,774.5 հազար դրամը ուղղվելու է փոստային ծառայությունների ձեռքբերմանը:

Հարկ ենք համարում նշել, որ 2023թ. պետական բյուջեի կիսամյակի կատարողականի համաձայն՝ ՀՀ ներքին գործերի նախարարության ոստիկանության կողմից ծախսվել է մարմնին նախատեսված ընդհանուր միջոցների 77.2 տոկոսը, որից ընթացիկ ծախսերի գծով առկա է 2,878,759.6 հազար դրամ չծախսված մնացորդ, իսկ կապիտալ ծախսերի գծով նախատեսված 6,433,402.7 հազար դրամ գումարից ծախսվել է ընդամենը 211,735.9 հազար դրամը:

 Առաջնորդվելով ՀՀ վարչապետի 2023թ. հունիսի 29-ի N 02/16.4/22372-2023 հանձնարարականով՝ մինչև տարեվերջ պաշտպանության, կենսաթոշակների և այլ ուղղություններով առաջնահերթ և անհրաժեշտ ծախսերի իրականացումն ապահովելու համար, առաջարկում ենք զերծ մնալ ՀՀ կառավարության պահուստային ֆոնդի հաշվին նոր լրացուցիչ պարտավորություններ ձևովորող նախագծերի ընդունումից և Նախագծի  ֆինանսավորման աղբյուր դիտարկել ՀՀ ոստիկանությանը 2023թ. պետական բյուջեով նախատեսված ընդհանուր ռեսուրսները՝ հիմք ընդունելով նաև կատարողականի արդյունքները: 

Միաժամանակ, նկատի ունենալով, որ ՀՀ ներքին գործերի նախարարության ոստիկանության գծով 2024-2026թթ. ՄԺԾԾ հաստատված չափաքանակներում փոստային ծառայությունների մասով ծախսերը 2023թ. բյուջեի նկատմամբ նվազեցվել են կիսով չափ, ուստի անհրաժեշտ է գործուն քայլեր ձեռնարկել ոստիկանության կողմից քաղաքացիներին էլեկտրոնային փոստի, կամ կարճ հաղորդագրությունների միջոցով ծանուցումների իրականացման ուղղությամբ: 
	ՉԻ ընդունվել

Ընտրությունների օրվա, տեղի և ժամանակի մասին ընտրողներին ծանուցելու ընտրական գործընթացը չի հանդիսանում ՀՀ ՆԳՆ ոստիկանության գործառույթ և համաձայն «Հայաստանի Հանրապետության ընտրական օրենսգիրք» սահմանադրական օրենքի 24-րդ հոդվածի, ծախսերի ֆինանսավորումը կատարվում է  ՀՀ պետական բյուջեի միջոցների հաշվին՝ առանձին ծրագրով։ 

  Ինչ վերաբերում է ՀՀ ՆԳՆ ոստիկանության 2023 թվականի 1-ին կիսամյակի կատարողականին, թերի իրացումների մասով առկա են ստանձնած պարտավորություններ, ինչպես նաև ջրային պարեկային ծառայության ստեղծման համար 2023թվականի օգոստոսի 17-ի ՀՀ կառավարության նիստի 40-րդ հորցով ընդունվել է դրվել ներքին հոդվածային վերաբաշխումներ կատարելու վերաբերյալ ՀՀ կառավարության որոշում։

Միաժամանակ ներկայումս քաղաքացիներին էլեկտրոնային փոստով ծանուցումը չի համարվում պաշտոնական ծանուցում, որի կարգավորման նպատակով համապատասխան օրենսդրական փոփոխությունների փաթեթը ՀՀ Արդարադատության նախարարության նախաձեռնությամբ  դրվել է շրջանառության մեջ։ 

Ելնելով վերոգրյալից, Երևանի ավագանու ընտրությունների օրվա, տեղի և ժամանակի մասին ընտրողներին ծանուցելու գործընթացը փոստային ծառայությունների միջոցով պատշաճ կազմակերպելու նպատակով անհրաժեշտ է նախագծով ներկայացված 274.986,4 հազ. դրամ ֆինանսական միջոցի հատկացումը։
Բացի այդ, 2023 թվականի հուլիսի 11-ի Տարածքային զարգացման և շրջակա միջավայրի նախարարական կոմիտեի նիստի ԿԱ/206-2023 արձանագրության 1-ին կետով առաջարկվել է Երևանի ավագանու հերթական ընտրություն նշանակելու մասին ՀՀ կառավարության որոշման նախագծից հանել ընտրությունների նախապատրաստման և անցկացման համար անհրաժեշտ ֆինանսական միջոցներ հատկացնելու վերաբերելի մասը։ 

Միաժամանակ, նշված արձանագրության 1-ին կետի 1-ին ենթակետով Ներքին գործերի նախարարությանն առաջարկվել է քննարկել Երևանի ավագանու ընտրությունների նախապատրաստումը և անցկացումը նախարարության միջոցների հաշվին իրականացնելու հնարավորության հարցը։ Ներքին գործերի նախարարությունը նախապատրաստել և ներկայացրել է «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Հայաստանի Հանրապետության ներքին գործերի նախարարությանը գումար հատկացնելու մասին» ՀՀ կառավարության որոշման նախագիծը այն տրամաբանությամբ, որ Երևանի ավագանու ընտրությունների նախապատրաստման և անցկացման համար ՀՀ ներքին գործերի նախարարությունը չունի ֆինանսական մնացորդային միջոցներ և անհրաժեշտ է ՀՀ պահուստային ֆոնդից ՀՀ ներքին գործերի նախարարությանը հատկացնել ընտրությունների նախապատրաստման և անցկացման համար նախագծով ներկայացված անհրաժեշտ ֆինանսական միջոցները։
Նախագիծը նախապատրաստվել է՝ Տարածքային զարգացման և շրջակա միջավայրի նախարարական կոմիտեում հնչեցված առաջարկություններից և ձեռք բերված պայմանավորվածությունից ելնելով։

	ՀՀ կենտրոնական ընտրական հանձնաժողով
	24․07․2023թ

	
	№ 01-311

	1. ««Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Հայաստանի Հանրապետության ներքին գործերի նախարարությանը գումար հատկացնելու մասին» ՀՀ կառավարության որոշման նախագծի բոլոր հավելվածներում առկա են վրիպակներ, որոնք առաջարկում ենք ուղղել։ ՀՀ կենտրոնական ընտրական հանձնաժողովի 11008 միջոցառման դասիչն պատկանող բոլոր տվյալները փոխարինել 11009 դասիչի տվյալներով։
Ծրագրի դասիչը՝ 1096

Միջոցառման դասիչը՝ 11009

Միջոցառման անվանումը՝ Երևանի ավագանու ընտրությունների կազմակերպում 

Նկարագրությունը՝ Երևանի ավագանու ընտրությունների կազմակերպում, անցկացում և արդյունքների ամփոփում
	Ընդունվել է

	ՀՀ տարածքային կառավարման և ենթակառուցվածքների նախարարություն
	24․07․2023

	
	№ ԳՍ/14․1/21870-23

	1․ Նախագծի առաջին մասում լրացնել՝ «Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ մասը, ինչպես նաև «Նորմատիվ իրավական ակտերի մասին» օրենքի 33-րդ և 34-րդ հոդվածները:
	Ընդունվել է

	2․ Որոշման նախագծի 3-րդ հավելվածից  հանել 18-րդ տողը, լրացնել՝ 1139 «ՀՀ կառավարության պահուստային ֆոնդ» ծրագրի 11001 «ՀՀ կառավարության պահուստային ֆոնդ» միջոցառման «Միջոցառումն իրականացնողի անվանումը» տողը՝ համաձայն Կառավարության 2022 թվականի դեկտեմբերի 29-ի №2111-Ն որոշման 9 և 9.1 հավելվածների:
	Ընդունվել է

	3․ Քանի որ որոշման նախագծի 3-րդ  հավելվածի   20-րդ տողում կատարվում է գումարի նվազեցում, անհարժեշտ է 13-րդ տողը խմբագրել հետևյալ կերպ՝ ցուցանիշների փոփոխությունը     (նվազեցումները նշված են փակագծերում), իսկ 34-րդ տողում գումարի ավելացում է, անհարժեշտ է 25-րդ տողը խմբագրել հետևյալ կերպ՝ ցուցանիշների փոփոխությունը    (ավելացումները նշված են դրական նշանով):
	Ընդունվել է

	4․ Նախագծի 4-րդ  հավելվածի 8-րդ տողը խմբագրել հետևյալ կերպ՝ ցուցանիշների փոփոխությունը (ավելացումները նշված են դրական նշանով):
	Ընդունվել է

	5․ Միևնույն ժամանակ տեղեկացնում ենք, որ «Երևանի ավագանու հերթական ընտրություն նշանակելու մասին» Կառավարության որոշման նախագիծը շրջանառելիս ՀՀ կենտրոնական ընտրական հանձնաժողովից ստացվել է լրացուցիչ ֆինանսավորման անհրաժեշտության վերաբերյալ առաջարկություն:

Առաջարկում ենք քննարկել այն ներկայացվող նախագծում ներառելու նպատակահարմարությունը: 
Կենտրոնական ընտրական հանձնաժողովի գրությունն՝ ուղղված Տարածքային կառավարման և ենթակառուցվածքների նախարարությանը
Երևանի ավագանու հերթական ընտրություն նշանակելու մասին» Կառավարության որոշման նախագծի (այսուհետ՝ Նախագիծ) վերաբերյալ առաջարկվում է. «Հայաստանի Հանրապետության ընտրական օրենսգրքի» բառերը փոխարինել ««Հայաստանի Հանրապետության ընտրական օրենսգիրք» սահմանադրական օրենքի» բառերով: Նախագծի ընդունման կապակցությամբ ներկայացված հիմնավորմամբ նշվում է «Երևանի ավագանու հերթական ընտրություն նշանակելու մասին» Կառավարության որոշման ընդունման կապակցությամբ լրացուցիչ ֆինանսական միջոցների պահանջ չի առաջանում, իսկ Հայաստանի Հանրապետության պետական բյուջեի եկամուտներում և ծախսերում փոփոխություններ չեն սպասվում»: Երևանի ավագանու հերթական ընտրությունների կազմակերպման համար և անցկացման համար 2023թ. պետական բյուջեով նախատեսված է 853 մլն 208 հազար դրամ, որում ներառված չեն Կենտրոնական ընտրական հանձնաժողովի և Կենտրոնական ընտրական հանձնաժողովի նախագահի կողմից դիտորդներ և այցելուներ հրավիրելու գործընթացի համար ֆինանսական միջոցները:

Հայաստանի Հանրապետության ընտրական օրենսգիրք» սահմանադրական օրենքի 30-րդ հոդվածի համաձայն՝ Կենտրոնական ընտրական հանձնաժողովը և Կենտրոնական ընտրական հանձնաժողովի նախագահն իրավունք ունեն դիտորդական առաքելություն իրականացնելու հրավեր ուղարկել միջազգային կազմակերպությունների, օտարերկրյա հասարակական կազմակերպությունների, ինչպես նաև այցելուի կարգավիճակով ընտրական գործընթացը դիտարկելու համար հրավիրել այլ պետությունների ընտրական մարմինների ներկայացուցիչներին: Կարևորելով 2023 թվականի սեպտեմբերի 17-ին կայանալիք Երևանի ավագանու հերթական ընտրությունների դերն ու նշանակությունը՝ խնդրում եմ դիտարկել Կենտրոնական ընտրական հանձնաժողովին լրացուցիչ ֆինանսական միջոցներ տրամադրելու հարցը դիտորդական առաքելություն իրականացնելու նպատակով դիտորդներ և այցելուի կարգավիճակով ընտրական գործընթացը դիտարկելու համար այլ պետությունների ընտրական մարմինների ներկայացուցիչներ հրավիրելու համար և «Արտասահմանյան պատվիրակությունների ընդունելություններ» միջոցառումով հատկացնել 20 մլն ՀՀ դրամ:
	Չի ընդունվել 
Հիմք ընդունելով ՀՀ ֆինանսների նախարարության դիրքորոշումը՝ գտնում ենք, որ ՀՀ կենտրոնական ընտրական հանձնաժողովի կողմից 20 մլն ՀՀ դրամի պահանջը նշված նախագծով ներկայացված ծախսերի հետ առնչություն չունի՝ հաշվի առնելով, որ նախագծով անհրաժեշտ ֆինանսական միջոցները նախատեսված են ընտրությունների կազմակերպման նպատակով՝ ՀՀ ՆԳՆ միգրացիայի և քաղաքացիության ծառայության կողմից կատարվող ծառայությունների մատուցման համար  Թուղթ՝ A4 ֆորմատի, Տոներային քարտրիջներ, Գրքի կազմման ծառայություններ, Փոստային ծառայություններ՝ կապված նամակների հետ։

	ՀՀ ֆինանսատնտեսական նախարարական կոմիտեի նիստ
	22․08․2023

	Նախագիծը ևս մեկ անգամ քննարկել ՀՀ ֆինանսների նախարարության հետ և լրամշակել այն։
	Ընդունվել է։


ՀՀ ներքին գործերի նախարարություն
